
Namminersorlutik Ogartussani pisortaqarfiini allaffissornerujussuup millisarnissaa siunertaralugu,
sulinerup pitsaassusaanik innaarliinngitsumik, periutsit suleriaatsillu suut
atorunnaarsinnegarsinnaanersut pillugit Naalakkersuisut nalunaarusiornissaannik Inatsisartut
aalajangiiffigisassaattut siunnersuut. Nalunaarusiaq UKA2026 nallertinnagu Inatsisartunut
agguaannegqassaaq.

(Inatsisartuni ilaasortaq Aggalu C Jerimiassen, Atassut)

(Siullermeerneqarnera)

Qujanaq siunnersuummut.

Pisortat allaffissornerat ajoraluartumik annertusigaluttuinnarpoq. Naak, partiit tamarmik politikkerillu
ogaluttuaraluartut, pisortat allaffissornerat annikinnerussasoq, takuarput, akerlerluinnaanik ingerlasoq.
Sulisut amerliartorput, tamannalu ajornartorsiutaavoq arlalinnik peqquteqartumik.

Siullermik namminersortut sulisussaminnik amigaateqarput. Taamaattumik iluaqutaanngilag, kommunini
Namminersorlutillu Ogartussani sulisut gaffakkiartortinnissaat, sulisut taakku pitsaanerusumik
namminersortuni atorluarnerusinnaagaluarmata. Aappassaanik ersarilluinnarpoq, pisortat ingerlataanni
sulisut amerlippata, aningaasat akissarsianut atugassat amerlissasut. Taakku aningaasat pitsaanerusumik
atornegarsinnaagaluarput atugarissaarnerulernermut imaluunniit akileraarutit appartinnerinut.

Demokraatini Inatsisartuni ilaasortag Aqqgalu C. Jerimiassen isumagatigaarput, sukumiisumik
misissuisariagartugut, ilumut malittarisassagarnersut suleriusegarnersorluunniit, imatut
aaqgginneqarsinnaasunik, pisortat ingerlataanni eqaannerulersitsisinnaasunik. Taamatuttaaq
isumaqatigaarput, tamanna imatut suliarineqassasoq, pitsaassutsinik tunniussinnaasanillu
ajornerulersitsinani.

Aammali uatsinnut pingaartuuvoq, misissuinissaq siunnersuutigineqartoq misissuinerinnaassanngimmat,
pujoralatserluni uninngaannartussag, pisortat allaffissornerujussuat alliartuinnartillugu sulisut
amerligaluttuinnartillugit.

Taamaattumik ersarissunik siunnersuutissagarpugut, misissuinermi suut ilanngunneqassanersut.

Siullermik kissaatigaarput, maannakkut atorfilittat akuutinneqassasut. Atorfilittat, ulluinnarni
aaqgissuussaanermik suliagartut, ilisimaarinerukkajuppaat, suleriaatsit ganoq
pitsanngorsarneqarsinnaanersut aammalu malittarisassat suut, ulluinnarni sulinermut
egaallisaanissaraluarmut naalleraataanersut.

Aappassaanik pingaartuuvoq, pikkoriffiginerusariagaripput, teknologi ullutsinni atorneqartup suleriutsinut

egaallisaataasinnaanerata ganoq atorneqarnissaat. Uani eqqarsaatigaara soorlu assersuutigalugu

digitalimik sulinerup annertusinera aammalu garasaasiaq atorlugu eqqarsaatersuutissanik paasiniaasup
atulerneratigut. Misissortariagarparput, taakku ganoq ilillutik ullumikkut assaat atorlugit suliarinegartartut,
taarsersinnaanerat suleriutsinillu pitsanngorsaasinnanersut.

Demokraatini upperaarput, pisortat allaffeqarfianni sipaartoqarsinnaasoq, tamannali toraagalimmik
suliniarnissamik pisariaqgartitsivoq, qulakkiissagatsigu, nukigut tamatta pitsaanerpaamik atorneqarnissaat.

Siunnersuut taakkuninnga ogaaseqaatitalerlugu ataatsimiititaliamut susassagartumut innersuupparput.

